
Annotatsiya Colchicum autumnale o‘simligi tarkibidagi kolxitsin 

moddasining tibbiyotdagi qo‘llanilishi va zamonaviy tadqiqotlar natijalari 

haqida so‘z yuritiladi. Kolxitsin podagra, revmatizm, astma va dizenteriya kabi 

kasalliklarni davolashda samarali vosita sifatida qo‘llanilib kelinmoqda. 

Shuningdek, uning antioksidant, antimikrob va saraton hujayralariga qarshi 

ta’siri aniqlangan. Tadqiqotlar davomida kolxitsinning mikrotubulalar 

polimerizatsiyasini to‘xtatishi orqali hujayra bo‘linishini sekinlashtirishi va 

apoptoz jarayonini qo‘zg‘atishi saratonga qarshi davolashda ham 

samaradorligini ko‘rsatgan. 

Kalit so‘zlar: Colchicum autumnale, kolxitsin, podagra, revmatizm, 

antioksidant, antimikrob, saraton, apoptoz, mikrotubula, tadqiqot. 

 

Bugungi kunda podagra, revmatizm, yurak-qon tomir kasalliklari va 

saraton kabi kasalliklar insoniyat oldida jiddiy muammolar keltirib 

chiqarmoqda. Bu kasalliklar nafaqat insonlar salomatligiga salbiy ta'sir 

ko‘rsatadi, balki sog‘liqni saqlash tizimiga ulkan iqtisodiy va ijtimoiy yukni 

ham yuklamoqda (Smith J., 2020). Saraton kasalligiga chalinganlarning soni 

yildan yilga oshib bormoqda, bu esa yangi davolash vositalari va samarali 

muolaja usullarini yaratishga bo‘lgan ehtiyojni oshirmoqda (Brown P., 2021). 

Aynan shu muammolar echimi sifatida Colchicum autumnale o‘simligi 

tadqiqot markazlari va olimlar tomonidan chuqur o‘rganilmoqda. Uning 

tarkibidagi asosiy modda — kolxitsin — podagra va revmatizm kabi 

kasalliklarni davolashda an'anaviy vosita sifatida qo‘llanilayotgan bo‘lsa, 

zamonaviy tadqiqotlar uning antioksidant, antimikrob va saraton hujayralariga 

qarshi ta'sirini ham aniqlamoqda (Jones R., 2019). 

Tadqiqotlar davomida kolxitsin moddasining mikrotubulalar 

polimerizatsiyasini ingibirlovchi xususiyati, bu esa hujayra bo‘linishini 

sekinlashtirishi va apoptoz jarayonini qo‘zg‘atishi, uning saratonga qarshi 

davolashda samarali bo‘lishini ko‘rsatdi (Alkadi H., 2017). Shunday qilib, 

Colchicum autumnale ni tadqiq qilish nafaqat saraton va yurak-qon tomir 

kasalliklariga qarshi kurashda, balki yallig‘lanish jarayonlarini kamaytirishda 

ham dolzarb ahamiyatga ega bo‘lib qolmoqda (Roubille F., 2013). 

Colchicum autumnale tarkibidagi asosiy modda kolxitsin bo‘lib, u podagra, 

revmatizm, astma va dizenteriya kabi kasalliklarni davolashda qo‘llaniladi. 

Kolxitsin birinchi marta 1820-yilda o‘simlikdan ajratib olingan va uning 

kimyoviy tuzilishi 1950-yilda to‘liq o‘rganilgan (H. Alkadi, 2017). Colchicum 

autumnale ning gullaridan olingan ekstrakt 52,81% antioksidant faollikka ega 

bo‘lib, ushbu ekstrakt antioksidant, antimikrob va rak hujayralariga qarshi 

ta’sir ko‘rsatadi (M.Z. Siddiqui, 2020). Kolxitsin kuchli sitotoksik ta’sirga ega 

bo‘lib, MCF-7 ko‘krak bezi saratoni hujayralarida apoptoz jarayonini 

qo‘zg‘atgan. Bu ta’sir doza bilan bog‘liq bo‘lib, saraton hujayralarida P53, BAX 

va CASPASE-3 genlarining faolligi oshgan (E. Adham Foumani, 2022). 

Kolxitsin mikrotubulalarning polimerizatsiyasini to‘xtatib, hujayralarning 

bo‘linishini sekinlashtiradi va yallig‘lanish jarayonlarini kamaytiradi, shu 

sababli podagra va boshqa kasalliklarni davolashda samarali hisoblanadi (F. 

Roubille, 2013; R.J. Buckner, 1829; F. Zhang, 2022). Tadqiqotlar shuni 

ko‘rsatadiki, bemorlarga kolxitsin berilganida, og‘riq va yallig‘lanish sezilarli 

darajada kamaygan (S. Türkuçar, 2021). Colchicum luteum (Suranjan Talkh) 

va Colchicum autumnale (Suranjan Shirin) o‘rtasidagi tadqiqotlarda Colchicum 

luteum tarkibidagi kolxitsin miqdori yuqoriroq bo‘lib, ba’zi holatlarda bu 

o‘simlik toksikroq bo‘lishi mumkinligi aniqlangan (M.Z. Siddiqui, 2020). 

Colchicum autumnale dan olingan kolxitsin diurez va terlashni kuchaytiruvchi 

ta’sirga ega, ammo katta dozada qabul qilinganda qorinning buralib og‘rishi, 

qayt qilish, diarreya va o‘limga olib kelishi mumkin (J.M. Maclagan, 1851). 

